
                                                                                                                2023:164138 

NË EMËR TË POPULLIT 

 

GJYKATA THEMELORE NË FERIZAJ – Departamenti i Përgjithshëm – gjyqtarja e vetme 

gjykuese Hakile Ilazi, me bashkëpunëtoren profesionale Adelina Idrizi,  në çështjen penale 

kundër të pandehurit A.A.,  për shkak të veprës penale posedimi i paautorizuar i narkotikëve, 

substancave psikotrope ose analoge nga neni 269 par.2 të KPRK-ës, sipas aktakuzës me kërkesë 

për dhënien e urdhërit ndëshkimor së Prokurorisë Themelore në Ferizaj e evidentuar si: 

PP.II.nr.928/23 e datës 30.07.2023, duke vendosur lidhur me kërkesën për dhënien e urdhrit 

ndëshkimor me datë 26.01.2024, mori këtë: 

 

A K T GJ Y K I M 

 

PRANOHET, kërkesa e Prokurorisë Themelore në Ferizaj së bashku me aktakuzë e evidentuar 

si: PP.II.nr.928/23 e datës 30.07.2023, për dhënien e urdhërit ndëshkimor dhe nga kjo gjykatë, 

shqiptohet: 

 

URDHËR NDËSHKIMOR 

Kundër  të pandehurit: 

 

A.A.  i lindur me datë 02.08.2003 nga i ati N. e ëma  B. e gjinisë R. i lindur në Prishtinë me 

vendbanim në fshatin Z.. Komuna Ferizaj, ka të kryer shkollën e mesme, i gjendjes së mesme 

ekonomike, shqiptar, shtetas i Republikës se Kosovës, me numër personal .... 

                                                        ËSHTË  FAJTOR 

 

-Sepse me datë 12 Maj të vitit 2023 rreth orës 23:00 në fshatin Z.., Komuna Ferizaj i pandehuri 

deri sa ishte afër shkollës së fshatit Z... është ndaluar nga njësia reaguese e policisë dhe gjatë 

kontrollit tek i njëjti në xhepin e jelekut në anën e djathtë i është gjetur një sasi me substancë i 

narkotikut të llojit Marihuanë – Kanabis me peshë neto prej 0.04 gram të cilën substancë i 

pandehuri e ka pranuar që është e tij dhe e ka blerë në vlerë 5 euro nga një person tek posta e 

qytetit të Ferizajt me ç’rast e njëjta i është sekuestruar si provë materiale nga ana e policisë.  

 

Me këto veprime ka kryer veprën penale; posedimi i paautorizuar i narkotikëve, substancave 

psikotrope ose analoge nga neni 269 par.2  të KPRK-ës. 

 

Andaj gjykata në bazë të nenit 2, 4, 17, 21, 38, 40, 43, 44, 69 dhe 70 të KPRK-së si dhe nenit 

495 të KPPK-së, të pandehurin e,     

                                                

 

 

GJ Y K O N 

 

Me dënim me gjobë në shumë prej 150 €uro (njëqind e pesëdhjetë euro), të cilin gjobë është i 

obliguar ta paguaj në afat prej 30 ditëve pasi që aktgjykimi e merr formën e prerë. 

 

Nëse dënimi me gjobë nuk mund të ekzekutohet as në mënyra të tjera të parapara me nenin 43 

par. 3 të KPRK-ës, i njëjti do të zëvendësohet me dënim me burgim, ku do të ekzekutohet në atë 

mënyrë që për çdo 20 € /njëzetë euro/ të gjobës së pa paguar, do ti llogaritet me 1/një/ ditë 

burgimi. 

 

Obligohet i akuzuari që në emër të shpenzimeve të paushallit gjyqësor të paguaj shumën prej 20 

€ /njëzetë /€uro, si dhe në bazë të nenit 36 par. 3 pika 3.1 të ligjit Nr. 08/L-109 dhe nenit 449 par 

2 nënpar 2.9 të KPPK-së për kompensimin e viktimave të krimit, të paguaj shumën prej 20 €uro 

/njëzet/, të gjitha brenda afatit prej 30 ditëve, pasi që aktgjykimi të merr formën e prerë, ose do 

të bëhet përmbarimi i detyruar sipas detyrës zyrtare. 

Në bazë të nenit 269 par. 3 të KPRK-ës  konfiskohen në mënyrë të përhershme substanca 

narkotike e llojit marihuanë- kanabis me peshë të përgjithshme prej 0.04 gram.  

 

                                                              A  r s y e t i m 

 

 

Gjykata Themelore në Ferizaj – Departamenti i Përgjithshëm Penal, me gjyqtaren e vetme 

gjykuese ka vepruar në çështjen penale kundër të pandehurit A.A.  nga Ferizaj, për shkak  të 

veprës penale posedimi i paautorizuar i narkotikëve, substancave psikotrope ose analoge nga 

neni 269 par.2  të KPRK-ës, sipas aktakuzës me kërkesë për dhënien e urdhërit ndëshkimor së 

Prokurorisë Themelore në Ferizaj e evidentuar si: PP.II.nr.928/23 e datës 30.07.2023, me të cilën 

ka kërkuar dhënien e urdhërit ndëshkimor me arsyetim se ka prova të mjaftueshme dhe të 

besueshme nga kallëzimi penal që vërtetojnë kryerjen e kësaj vepre penale nga i pandehuri. 

 

Gjyqtarja e vetme gjykuese, gjatë shqyrtimit paraprak të aktakuzës dhe kërkesës për dhënien e 

urdhrit ndëshkimor gjeti se janë plotësuar kushtet ligjore për aprovimin e kërkesës për dhënien 

e urdhrit ndëshkimor dhe atë bazuar në nenin 495 par 1 dhe 2 të KPPK-ës, ku përcaktohet se: 

 

‘’Kur gjyqtari i vetëm gjykues pajtohet me kërkesën, ai jep urdhër ndëshkimor me aktgjykim. 2. 

Në urdhrin ndëshkimor shënohet se pranohet kërkesa e prokurorit të shtetit dhe se shqiptohet 

dënimi nga kërkesa ndaj të pandehurit, të dhënat personale të të cilit duhet shënuar qartë. 

Dispozitivi i aktgjykimit mbi urdhrin ndëshkimor përfshin të dhënat e nevojshme nga neni 364, 

paragrafit 1 i këtij Kodi, përfshirë vendimin për kërkesën pasurore juridike nëse është paraqitur 

propozimi për realizimin e saj. Në arsyetim shënohen provat që arsyetojnë dhënien e urdhrit 

ndëshkimor.’’ 

 

Gjithashtu pas vlerësimit të provave materiale të bashkangjitura në shkresat e lëndës si: Deklarata 

e të pandehuri A.A. të dhënë në Stacionin Policor në Ferizaj, më datë 13.05.2023, Raporti i 

oficerit 2023-CF-1012 i dt. 13.05.2023  i përpiluar nga oficeri policor dëshmitarit ... vërtetimi 

mbi sekuestrimin e përkohshëm të sendeve nr. 2023-CF-1012 i dt. 13.05.2023, raporti i testit 

fushor i përpiluar nga Drejtoria për Hetimin e trafikimit me narkotikë i dt. 19.05.2023. 

Vendimi mbi shpenzimet procedurës gjyqësore është marr në kuptim të dispozitës së nenit 449 

par. 1 dhe neni 2,  nënar.2.6 të KPPRK-së, ndërsa për kompensimin e viktimave të krimit është 

marrë në bazë të nenit 39 par. 3 pika 3.1 të ligjit Nr. 05/L-036, për kompensimin e viktimave të 

krimit. 

 

Vendimi mbi konfiskimin është marrë në bazë të nenit  269 par. 3 të KPRK-ës, dhe nenit 269 të 

KPPK-së.  

 

Në bazë të së theksuarës më lartë u vendos  si në dispozitivit të këtij aktgjykimi. 

 

                                        GJYKATA THEMELORE NË FERIZAJ 

Departamenti i Përgjithshëm Penal, 

2023:164138, i datës 26.01.2024 

 

                                                                       Gjyqtarja, 

                                                                                                                   Hakile ILAZI 

 

 

 KËSHILLË JURIDIK: Kundër këtij aktgjykimi mund të ushtrohet kundërshtim, në afat prej 8 

ditësh nga dita e parë e ardhshme pas pranimit të tij. Kundërshtimi i dorëzohet kësaj Gjykate. 

 


